Қазақстан Республикасы Парламенті Мәжілісінің депутаттары – «Нұр Отан» партиясы Фракциясының мүшелері Меркі ауданында болды      
        ҚР Парламенті Мәжілісінің депутаттары -  «Нұр Отан» партиясы Фракциясының мүшелері Меркі ауданындағы бірқатар өндіріс ошақтарында болып, жұмыс барысымен танысып, Президенттің бес әлеуметтік бастамасын халыққа түсіндірді.    
Әуелі Ә.Бектұрғанов пен Б.Жылқышиев ауданның «Орталық Азия қант бірлестігі» ЖШС-нің Меркі бөлімшесіне барды. Онда серіктестік қызметкерлері халық қалаулыларын өнімдерді дайындау процесімен таныстырып, өндірістік процестің барлық түрлерін көрсетті. Сондай-ақ олар мемлекет тарапынан көрсетіліп жатқан көмектерді тілге тиек етіп, бірқатар мәселелерді алға тартты.  

«Елбасының бес әлеуметтік бастамасына сәйкес, қосымша 20 мың грант беріліп отыр, соның 11 мың гранты техникалық мамандықтарға берілейін деп жатыр. Елбасымыздың сөзі, бүгін біз көріп отырған қант зауытына сай келіп отыр. Себебі, осы зауыттағы жақсы жұмыстар жасалып жатқанына куә болдық», - деді депутат Ә.Бектұрғанов.
        «Орталық Азия қант бірлестігі» ЖШС-де 593 адам қызмет атқарады. Өткен жылы 14,2 млрд теңге көлемінде өнім өңдіріліп, жалпы салық төлемдері 46,5 млн.теңгені құрады.        

«Нұр Отан» партиясынан халық қалаулылары Меркі ірімшік зауыты қызметкерлеріне Президенттің бес әлеуметтік бастамасын жеткізді 


М.Бопазов пен Ж.Омарбекова «Мерке ірімшік зауыты» ЖШС-де болды. Кәсіпорынның бүгінгі тыныс-тіршілігіне қаныққан депутаттар, қызметкерлермен сұхбаттасып, оларға Елбасының бес әлеуметтік бастамасының негізгі қағидаттарын жеткізді, сұрақтарына жауап берді.
         Сонымен қатар нұротандықтар «Бахор» шаруа қожалығына да барып, қожалықтың ілкімді істерімен танысты. М.Бопазов пен Ж.Омарбекова олардың жұмысына сәттілік тіледі. Жұмыс сапары «Сыпатай» ЖШС-де жалғасты. Серіктестік негізінен 200 га астам жерге балтамыр егумен айналысады. Жыл сайын гектарынан 500-600 центнер өнім алынуда.  


«Елдің еңсесін көтерген бастамалардың бірі – шағын несие беру көлемін кеңейту. Мемлекет басшысы бес әлеуметтік бастамасында шағын несиелеуді көбейту туралы мәселені көтерді. Биыл шағын несиелеудің көлемі мейлінше ұлғайып отыр. Сондай-ақ, өз бизнесін бастауға және кеңейтуге мүмкіндік алғандар саны артып келеді. Сол үшін кооперативтендіруге бағытталған жобаларды әзірлеуді мықтап қолға алу керек. Ал шағын шаруашылықтардың жұмысын жандандыру үшін осы секілді асыл тұқымды мал шаруашылығын дамыту қажет», - деді Ж.Омарбекова.

